
ҚОЯННЫҢ ҚАНЫНЫҢ ЖАСЫНА БАЙЛАНЫСТЫ ЖАСУША САНЫ
МЕН  ФИЗИКАЛЫҚ ҚАСИЕТІН САЛЫСТЫРМАЛЫ ТҮРДЕ АНЫҚТАУ

Бариев Қ.Б., Абаканова Г.Н.
.

Қан организм мүшелері мен жасушаларын қоректік заттар,
оттегімен,инфекциядан қорғағыш реакциясын қамтамасыз етеді.

Қан клеткалары эритроцит,лейкоцит,тромбоциттер мен сұйық плазмадан
тұрады; Қанның бұл клеткалары жалпы 40-45%-ын, ал плазма 55-60%-ын
құрайды.

Қоян ағзасындағы жалпы қан мөлшері  32 – 67мл, бұл қоянның жалпы
салмағының  4,5 – 6,7% құраса,ал pH көрсеткіші 7,25 –7,43, тығыздығы орта
есеппен 1,0425тең.Жаңа туылған көжектерде эритроциттерінің саны 1мл
қанында жаңа 4,5млн, ал ересек қояндарда 5млн. (2,76 – 6,32млн.)
жетеді.Лейкоциттерінің саны 1мл қанында орта есеппен  8800(6000 - 10000)
болса, тромбоциттерінің саны 1мл қанында 300-800 мың.Лейкоцитарлық
формуласында айтарлықтай айырмашылықтар байқалады: лимфоциттер 20-
90%(орта есеппен 63%),эозинофилдер 0,2-5%(орта есеппен 1%),базофилдер
5%,моноциттер 4%,сегментті ядролы  30%-ды құрайды.100мл қан құрамында
гемоглобин мөлшері 8,4 – 12,4 г (63-79,3% ).

Қанның тығыздығы  эритроциттердің санына тәуелді өзгереді.Себебі
эритроциттердің меншікті салмағы – 1,090 тең болса , ал плазманың салмағы
1,025- 1,035 аралығында болады.

Зерттеу мақсаты:Қоян қанының құрамы мен физикалық қасиетін
салыстырмалы түрде  зерттеу.

Зерттеу әдістері: Горяев камерасы арқылы қан  денелерін санау,
лейкограммасын шығару, вискозиметр арқылы қан тұтқырлығын анықтау.

Қоян қанын зерттеу нәтижесінде келесі көрсеткіштер алынды: көжек
қанының тұтқырлығы – 4,7,ал ересек қоян қанының тұтқырлығы – 5,1-ге тең
болды. Екеуінің көрсеткіштерінің арасында айтарлықтай айырмашылықтар
байқалады,яғни ол 0,4 шамасына тең келеді.Мұның себебі,ересек қоян қанында
белок  мөлшері өсіп,эритроциттердің саны көбейіп, қанның тұтқырлығы артқан.
Ол жас айырмашылықтарына байланысты өзгерген. Себебі, көжек пен ересек
қоянның эритроцит сандарында (көжектерде 4,6млн,ересек қояндарда 5,8 млн.)
айырмашылық бар.Осыған байланысты қанның тұтқырлық қасиеті де өзгереді.

Қояндардың қанының тығыздығы: көжектікі – 1,042, ересек қояндікі –
1,078.Математикалық есептеулер жүргізе келе айтарлықтай айырмашылықтары
0,036-ға тең болды.  Бұл көрсеткіш қанның тығыздығы  эритроциттердің санына
тәуелді өзгеретіндігін көрсетеді.Қалыпты жағдайда эритроциттердің меншікті
салмағы – 1,090,ал плазманың салмағы 1,025-1,035 болады.

Кесте - Қан 1мл жасушаларының саны келесі кестеде көрсетілген:



Эритроциттер Лейкоциттер Тромбоциттер
Көжек 4,6млн. 8,7мың 420 мың
Ересек қоян 5,8млн. 7,4мың 680мың

Ересек қояндардың эритроциттерінің мөлшері  көжек қанындағы
эритроциттерден жоғары,ал лейкоциттер көжектерде жоғары болады,бұл
көжектердің организмінің өзіндік иммундық қорғаныш күштерінің жоғары
екендігін көрсетеді.Тромбоциттер көрсеткіштері эритроциттердегі тәрізді ересек
қояндарда жоғары,бұл қанының қоюлануы және ұю жылдамдығы жоғары
екендігін сипаттайды.

